
Bertaratuak: Jon Karla, Ohiana, Juanjo Unzaga, Txaro, Isabel, Felipe, Esteban, Basilio, Igor, Rosa eta Emiliano. Parte Hartuzen aldetik, Arkaitz eta Jonatan.

Hasiera ordua 18,30.

Arkaitzek saioaren aurkezpena eta gaiordenaren errepasoa egiten du, gaiordena bera azalduz eta aldi berean azken aurreko saoia dela azalduz.

Saio hasi aurretik aurreko aktei zenbait zuzenketa egiten zaizkio: 

· Rosak erdiguneko asanbladara bertaratu zela adierazten du eta bere presentzia jasotako aktan ez datorrela.

· Ohianak jakinarazten du ez dituela asanbladetako aktak jaso. Baita ere Latiorroko asanbladara Peli azaldu zela eta aktan azaltzen ez dela adierazten du, seguraski saioa hasitakoan heldu zelako eta publiko artean eseri zelako.

Gauza guzti hauek aktetan zuzenduak izango dira.

Auzoei bukaeran erantzuna emango zaien galderak egiteko lehenengo txanda bat egiteko eskatzen zaie.

Erdigunea:

Isabelek erdiguneko asanbladan plazaratu zen gai baten gainean galdetzen du. Baias eta José Arrue bitarteko eremua oinezkoentzako egingo dela ulertu zuela azaltzen du. Honek bertako bizilagunengan izan dezakeen eraginak kezkatzen du, baldin eta kotxeen aparkatzea uzten ez baldin bada.

Hau baino gai gehiagorik ez egotean Jon Karlak momentuan bertan erantzutea erabakitzen du:

Oinezkoentzako eremu bihurtzearen proposamen hau  Perco Planaren barruan dago. 2000 urteko proiektu bat den arren oraindik ez dago urbanizazio proiekturik, eta horrelako gauzak proiektua bera eztabaidatzen denean jorratu beharreko zerbait da. Bere iritziz kotxea eta oinezkoen arteko bizikidetza batera jo beharko litzateke, aparkaleku guztiak kendu beharrik gabe.

2 eta 3.- Asanbladen Balorazioa. 

Emiliano (Landaluze): asanbladetan ez da aurrerapauso gehiegirik ikusten, eta dinamika aldatzeak lehen zegoen tentsio puntua galtzea ekarri du eta hori batzuek faltan botatzen dute.

Auzoko taldeari dagokionean berriz, taldearekiko konpromezu falta nabari dute.

Azkenaldian bakarrik 3 pertsona biltzen ari dira

Basilio (Arraño):  Oso ondo baloratzen du auzoarentzako asanblada bakarra egotea. Bere iritziz urtero-urtero errepikatzen diren gaiak ez ateratzeko era bilatu behar da, horretarako gaien jarraipen handiago bat eginez eta gauzak egiten joan, eta egingo ez direnetan egingo ez direla argi eta garbi utzi. Gauza garrantzitsuenak zenbait urteetan ateratzea onargarria da, baina maila baxukoen kasuan ez litzateke horrela izan behar.

Isabel (Erdigunea): Egiten joan diren gauza asko daude, baina zenbait gai txikik hor jarraitzen dute, eta horiek ere kontutan hartu beharko lirateke. Asanbladetara jende gutxiago doalako sentzazioa duela ere adierazten du.

Esteban (Lateorro): Jendea animurik gabe dago konpontzeko errazak diren gauzak konpontzen ez direlako. Asanbladetara doan jendearen kopurua jaitsi dela uste du eta partaidetzak ere behera egin duela (jende gutxiagok hitz egiten du).

Jon Karlarenn Erantzunak: 

· Antza maila baxukoak diren gai horiek ez dute benetan izaera hori. Duela denbora nahikoa teknikariekin bilerak egiten dira gauza horiek konpontzeko ideiarekin, eta bilera horien ondoren, eta behin konponduta daudela uste arren, jendeak ezer egin ez dela esaten jarraitzen du. Asanbladen arrakasta urte bakoitzean auzo bakoitzaren egoeraren araberakoa izaten da.

Emiliano (taldearen kritiken eta erantzunen txandari erantzunez): Partaidetza bultzatzeko borondatea izan behar dela esaten du. Partaidetza prozesutik egiten den lanak partaidetza bultzatu behar duela eta ez jendearen parte hartzeko gogoak kendu, eta horretarako herritarren motibazioa handitzea bilatzen duten ekimenak jarri daitezke martxan.

Jon Karlaren erantzuna: Emilianok komentatzen duena da hain zuzen saiatzen ari garena, eta prozesuen hobekuntza bilatzen ari gara, eta asanbladak ez badirta beste mekanismo batzuek erantzun beharko diote horri.

Igor (Berlojatzen): Gai txikiek ez lukete garrantzia izan behar bere iritziz. Beraien ustez ez da aurrera egiteko borondatea ikusi eta horrek ere itxaropena galtzea ekarri du askotan. Etxe arrosaren espaloiaren epeen gainean galdetzen du. Baita ere zaborren bilketa neumatikoa Aretara iritziko den, eta bere funtzionamendua kritikatu egiten du.

Jokin-en erantzuna (aparejadorea): Obrak Otsailaren bukaeran hasiko dira. Zabor bilketa neumatikoa aretara ere iritsiko da, eta dituen arazoak gehien bat egiten den erabilera txarragatik izaten da. Bere aldetik Jokinek, eta balorazio txandari jarraituz, horren balorazio kaxkarrak entzuteak tristetu egiten dutela adierazten du.

Rosa (PP): Jendearen motibazio falta ez du bakarrik korporazioaren motibazio faltak eragiten, baita ere auzoetako pertsona askoren motibazio faltak eragiten du, denbora faltak, etab.. Bere aldetik Parte Hartuz-ek egindako lanarekin pozik dago.

Oihana (ANV): Partaidetza diagnostikoa berak uste zuen bertan azaldutako emaitzak praktikara eramango zirela. Baita ere prozesuan denetarik egon dela uste du, gauza oso txarrak, ez hain txarrak eta onak ere. Lehen asanbladetan zegoen tentsioari dagokionean, beraiek uste dute egon den galera batez ere korporazioak eta dinamizazio taldeak tentsio hau ondo ez ulertzearen ondorio izan dela, txarto baloratua izan da, baina tentsio hori galtzeak zuzeneko komunikazioa galtzea eragin du. Baita ere informazioaren gardentasunean galdu egin dela uste dute, eta urtetik urtera errepikatzen diren gaiak agian informazio ezagatik errepikatzen dira, era argian sortutako eztabaidei ez erantzuteagatik.

Bere taldean, hasieratik PH eta talde politikoen arteko bileretan bakoitzak hartzen zituen konpromezuen eta borondateen gaineko zerrenda bat egitea proposatu zen. Honako hau kontuan izateak lagunduko zuen.

Zaborren gaiari dagokionez, bere iritziz ez da gairen gaineko informazio argia egon.

Txaro (PSE): Bere aburuz prozesua hasi zenetik bere nortasuna galtzen joan da. Informazioa berandu igortzen zaiela adierazten du, eta gobernu taldearen aldekoa dela. Parte Hartuz-ek era argian era parzialean gobernu taldearen alde egin duela adierazten du, eta beraiek ere agintean egonda Parte Hartuz kontratatuko luketela beren alde egin zezan.

Oinezkoentzako eremuei dagokienean, onak direla uste du, eta dagokion momentuan eztbaidatu beharreko zerbait dela. Arrañoko igogailua premiazko gai bat dela adierazten du.

Zaborreen gaiari dagokionean, beste auzo batzuetan sistema jarri aurretik gaur egunean funtzionamenduan dagoenaren balorazioa egin behar dela dio.

Denborarekin partaidetza moderatu egin da eta hori guztiok egindako ikasketa baten ondorioa da.

Jon Karla (EAJ/PNV): Orain inoiz baino informazio gehiago ematen da asanbladetan. Formatoak hobera egin du, eta horrek zenbait kasuetan konfrontazioa jaistea ekarri du, eta baita tentsioa murriztu da zenbait pertsonen bertaratzeagatik. Partaidetzaren kalitateak gora egin du eta inoiz baino informazio gehiago egon da.

Asanbladen inguruko partaidetzak bere gabeziak ere baditu, eta bere ustez obra eta zerbitzuen papera gehiegizkoa da eta eztabaidetan beste gai batzuk botatzen ditu faltan.

Juanjo Unzaga (EAJ/PNV): Partaidetza obra eta zerbitzuak baino zerbait gehiago izan behar da.

Arkaitz (Parte Hartuz): Jorratutako zenbait gaiei erantzunez.

Bere iritziz agian asanbladetan ez dute pertsona gutxiagok hitz egiten, baizik eta pertsona batzuek gutxiago hitz egiten dutela.

Landaluze: Taldea murriztuz doa, eta agian auzoan beste lekuetan ez bezala udal aktuazioak ez egoteagatik izan daiteke, eta ondorioz ez dago taldearen interesa mantentzeko gai nahikorik.

Gai txikiak: Beste urte batzuetan asanbladen hasieran oraindik egiteko zeuden gaien irakurketa egin izan da, eta aurten ez, eta hori lagungarri izan daiteke.

Tentsio faltari dagokionean, berarentzako kezkagarria litzateke baldin eta tentsio galtze horrek gaiak edo eztabaidak ez ateratzea eragingo balu. Bere ustez hori ez da ematen eta gertatzen dena gaiak beste re batera tratatzen direla da. Horrela baldin bada tentsio falta ez da txarra, eztabaida erraztu egiten duelako.

Oihana (ANV): Tentsioa oso ona izan daiteke asanbladen lanerako. Auzo asanbladak partaidetza mekanismo bat izan behar dute, eta ez bakarrik informaziorako espazio bat. Partaidetza errazteko informazioa kudeatzeko era da erabakiorra, eta hori ondo egin behar da. Partaidetza hazi egin behar da, ez hobetu bakarrik.

4.- Landaluzeko lokala:

Auzoak ez dauka definituriko proiekturik. Nahiz eta auzo asanbladan halako zerbait ulertu zen auzoko lan taldeak lokal horrentzako ez dauka aurreikusitako proposamenik, ezta beste elkarte batekin partekatzeko ideia itxirik.

Auzorako gizarte lokalaren gainean lanerako proposamen bezala Urtarrileko azken asteazkena proposatzen da, Urtarrilak 26, 18:30etan.

Batzordea bukatzeko Parte Hartuzeko Arkaitzek komunikabideetara bidaliko den agurrerako testu bat irakurtzen du.

Jorratu beharreko gai gehiagorik gabe asanblada bukatutzat ematen da 20:30etan.

